
9.1 Wat is taal? 

Taal is, soos Ek julle in die vorige woord al aangegee 
het, `n uiting van die innerlike van `n wese via die 
uiterlike wêreld aan `n ander. 
Hierdie taal is nou verskillend; dit kan ook daar wees 
deur middel van geartikuleerde klanke, deur gebare en 
tekens en deur ongeartikuleerde klanke. 
Geartikuleerde klanke omvat alle tale waardeur elke 
menslike gees sy medemens dit meedeel wat hy hom 
duidelik wil maak. 
Hierdie taal is op alle wêrelde en sonneliggame 
verskillend, na gelang van die geestelike ontwikkel-
ingsvlak van die mense; hoe edeler die siel is, des te 
edeler is die taal; hoe meer verwaarloos die eerste, 
des te armer die laaste. 
Aangesien die taal egter deur middel van klanke vir die 
menslike siel nie voldoende is nie, wil hulle deur 
ooreenkomstige gebare die inhoud van haar manier 
van spreek versterk, waardeur dan `n gebaretaal 
ontstaan, wat ten slotte selfs deur baie mense ook 
sonder woorde verstaan word; daaruit die mens by 
julle in toneelvoorstellings die sogenoemde `mimiek' 
as gebaretaal kunstig ontwikkel het, waarmee `n 
ingewyde deur gebare alles kan uitdruk wat hom 
tydens die voorstelling verbode is deur klanke te uiter. 
Ten slotte kom nou ook die gebaretaal: Daartoe 
behoort byvoorbeeld die taal waarvan doofstommes 
by julle hulleself bedien; ook vir die blinde word deur 
middel van tekens dit voelbaar gemaak, die geestelike 
ryk word dan so ontsluit met behulp van die tasgevoel 
en maak ‘taal’ moontlik om te lees, waarby die gehoor 
aanvullend die innerlike mens volledig kan maak. 
Die ander tekentaal, naamlik dié waarmee deur tekens 
woorde en daardeur gevoelens uitgedruk en vasgehou 
word, behoort tot die taal van die vorms; sy sal eers by 
die woord ‘kuns’ haar nadere toeligting kry, waar ook 
aangetoon sal word waarom alle mense tekens moet 
hê om homself uit te druk, en hoe dit ontstaan het. 
Nou kom nog die ongeartikuleerde klanke, wat egter 
nie `n begrip maar sekere gemoedstoestande soos 
vreugde en verdriet uitdruk; dit is nie slegs aan die 
mens as verstandige wese, maar in meerdere of 
mindere mate aan alle skepsels gegee om uitdrukking 
te kan gee aan hul welbehae of ongenoeë. Ook die 
gebrekkige wyse van uitdrukking behoort tot die ryk 
van die klanke, en daar sal dit vir julle helderder en 

begrypliker gemaak word. 
Wel nou, die taal: Waarom bestaan dit oor die 
algemeen? Waarom is dit `n behoefte van `n lewende 
wese? Wat is nou die vrae wat Ek allereers vir julle wil 
beantwoord. 
Kyk net, `n siel, hetsy van `n mens of `n dier, is `n 
lewende wese wat voortdurend die indrukke van die 
uiterlike wêreld in haarself opneem, dit geestelik 
verteer en ten behoewe van haar eie `ek' verwerk en 
vervolgens, vanweë die aangebore liefde tot haar 
gelykes, die resultaat daarvan aan hul wil meedeel: 
Wat sy voel, wat sy beleef, en hoe sy dit vir haarself 
tot nut gemaak het. 
Net so min as wat Ek, die Skepper van My groot 
wonderbaarlike werke, dit slegs maar self kan 
bewonder, maar meelewende harte soek wat My 
vreugde met My kan deel en net soos Ek dan in die 
vreugde van ander wesens oor My werke self eers 
weer die vreugde voel, net so min kan `n lewende 
wese die indrukke van die uiterlike wêreld, wat 
voortdurend op hom inwerk, slegs binne homself hou; 
sy moet aan ander haar gevoelens en gedagtes wat 
daarby opgeroep word meedeel, sy moet gelykge-
stemde wesens tot meelewing en saam geniet 
aanspoor. En om die drang te bevredig, vind die siel 
haar geartikuleerde of nie-geartikuleerde taal uit om 
haar metgeselle op die aardse lewensweg mee te deel 
wat vir haar teveel was om alleen te hê, want eers die 
meedeel daarvan aan ander laat haar die eintlike 
genot van wat sy ontvang het, dubbel voel. 
Hierdie behoefte om haar te uiter, vind jy in swak 
ongeartikuleerde klanke by die diere, in geartikuleerde 
klanke by die mens, en in plastiese geestelike vorms 
en nie meer luid gesproke maar gevoelde woorde en 
uitdrukkings, by die geeste en hoogste engele, waar 
alles wat op die materiële vlak deur middel van klank 
of toon meegedeel word, slegs deur middel van 
geestelike ooreenstemming gevoel en verstaan word, 
en wel in `n taal waarvan julle geen voorstelling kan hê 
nie, omdat slegs die snelheid van die gedagtes as 
enige maatstaf vir `n soortgelyke voorstelling van 
begrippe gebruik sou kan word. 
Taal is dus in die algemeen `n ‘beliggaamde geestelik 
iets’. 
Die innerlike wêreld uiter hom via die uiterlike wêreld; 
alle vooruitgang op geestelik gebied word daardeur 
bepaal, sonder dit sou die skepping slegs `n halwe, ja 
minder as `n halwe knoeiwerk wees. 
Alle diere het `n taal, dit wil sê `n bepaalde manier om 
hul te kan uiter, hetsy deur klanke, hetsy deur middel 
van gebare; die een dier moet die ander duidelik kan 
maak wat hy wil hê, anders het die skepping geen 
stuwende krag nie. Liefde en haar teenstelling, die 
haat, druk hulle uit by die wesens in passende gebare, 

Taal is die uitdrukking van die siel. Hoe 
hoër en skoner die taal, des te groter is 
die intensiteit van haar uitdrukking: 
Gottfried Mayenhofer (30. 01. 1871) 



of in klanke. 
Geestelike lewe sou nie moontlik wees sonder taal nie, 
sonder om homself te uiter; want slegs deur middel 
daarvan bestaan daar lewe, gesamentlike lewe en 
gesamentlike vooruitgang! 
Ek, wat die wêreld met soveel miljoene geeste en 
wesens skep, vra julle: Wat sou die wêreld gewees het 
sonder taal? Wat sou al My wonderbaarlike instellinge 
wees, waar sou die eintlike geestelike faktore van die 
hele skepping wees; die liefde, die vreugde en die 
geniet van saligheid, indien die uitdrukking daarvan 
die wesens ontsê sou wees? 
Alle wesens sou beswyk het onder die indrukke van 
die uiterlike wêreld, indien hulle geen lug sou kon gee 
aan dit wat hul hart van vreugde laat swel of van 
verdriet saamkrimp nie! 
Waar opsuig moontlik is, daar moet ook lossing 
bestaan, anders is daar geen lewe, geen uitwisseling 
van die geestelike, geen geestelike vooruitgang 
moontlik nie! Die uiting is `n lewensbehoefte; dit is die 
enigste band wat alles tot één verbind, dit is die band 
wat diere aan mense, mense aan geeste en geeste, 
mense en diere aan My bind. 
Hierdie gemeenskaplike band, al is dit so onvolmaak 
en beperk by die kleinste infusiediertjie, tot by die 
besielde taal van een van die grootste engele, is die 
produk van die liefde; sonder liefde geen taal, en 
sonder taal geen liefde! 
So sien julle dat die behoefte `n noodsaaklike 
bestanddeel is van die hele skepping, ja `n grondpilaar 
daarvan; want sonder taal sou elke wese gebly het 
soos wat dit geskape was, sonder taal sou daar geen 
vooruitgang gewees het, sonder vooruitgang geen 
lewe, geen doel waarvoor iets geskape sou moet word 
nie. 

Hierdie geestelike band wat hom om ons almal heen 
slinger, het ons almal tot één familie verenig en 
verbind, wat ons almal tot lewe wek en nader na 
mekaar bring, wat julle na My voer en My na julle. Die 
band is die groot lewensbeginsel wat oral waar lig, 
lewe en liefde heers, almal tot een gemeenskaplike 
doel verbind, wat julle, My skepsels, verhef en My vir 
die tweede maal die waarde en skoonheid van My 
skepping laat voel: Die eerste keer as Skepper en die 
tweede keer in `n baie mooier lig, in die liefdeslig van 
`n Vader ten opsigte van Sy kinders! 
Hierdie taal, wat by die uitdruk van mooi, vreugdevolle 
ervarings die dier in `n mooier lig vertoon en by die 
mens sy oog mooier laat straal, sy stem verhoog en sy 
hele organisme van verrukking laat tril, die taal is die 
uitdrukking waarmee die innerlike deel van `n wese te 
kenne gee in hoeverre hy die indrukke van buite af 

besef en hoe geestelik en korrek hy dit begryp het. 
Behalwe die onderrig deur die taal is daar daarom ook 
nog die vrug van die geestelike verteer van alle 
indrukke van die uiterlike wêreld: Die korrekte en 
welgevormde spraak, oftewel die in mooi vorms 
gegote vertolking wat, geesdriftig gesproke deur die 
siel, weer geesdrif moet oproep. En so moet dit 
opgeneem word, as daar in die evangelie volgens 
Johannes staan: "In die begin was die Woord, en die 
Woord was God!" Ja, in die begin was die Woord, en 
die Woord was Ek! 
Sonder My Woord geen skepping nie, sonder skepping 
geen wesens en geen liefde, sonder liefde geen lewe 
en sonder lewe geen uiting nie! 
Ek was vanaf die allereerste begin ‘die Woord’, dit wil 
sê uitdrukking en oerbeeld van `n ewige begrip. En juis 
omdat Ek die Woord was, moes ook by alle geestelike 
voortbringsels, as vernaamste behoefte, die woord 
oftewel wat hom uiter deur middel van die woord, al 
My geskape wesens, wat Ek deur die Woord in die 
ewigheid geplaas het, weer na My terugvoer, sodat 
hulle strydend en vegtend vir My, deur middel van 
woorde, gebare en klanke, sou teruggee wat Ek met 
die eerste Woord in hul geplaas het. 
In die begin was die Woord; die ‘Woord’ as 
alomvattende begrip van `n denkbeeld; en aan die 
einde van alle skeppingsperiodes sal al die lewende 
hul weer in één Woord verenig het, en daardie Woord 
sal weer Ek wees! 
Die Woord, wat uit liefde wesens en wêrelde skep, sal 
weer as liefde sy hoogtepunt bereik in sy skepsels, en 
ten slotte in die geestelike hemelmens, in My as 
sentrum, weer deur alle geskape wesens verheerlik 
word. 
Die denkbeeld van die oneindigheid is dus soos `n 
sirkel. Van My gaan die Woord uit: ‘Daar word!’ skal 
dit alle oneindige ruimtes in, en dit was! - 
Alles word, alles leef, alles het lief en uiter hulleself en 
deurloop hul planmatige voortgang deur tydspanne 
van eons; en eenmaal keer hulle vergeestelik, en 
mooier geword en verlig tot My terug, onder die 
uitroepe van: 
"Vader! Eens roep U `Daar word!'. Kyk nou, U kinders 
het aan die roep beantwoord en staan nou voor U, 
juigend en hul groot en magtige Skepper en Vader 
seënend; want hier staan ons as lewende bewys - dit 
was! En so, uitgegaan van die Woord en tot die Woord 
teruggekeer, is die siklus van die skeppingsperiode 
voltooi, en begin `n nuwe en ewige periode in U en 
met U!"  
Amein! 


